
Noh der Hochzeit is de Storch kumm.....

..... un hat de ,,Banater Kranz* in die Wie geleet

Vor fiinf Johr han die Mitglieder vum Jugendtrachteverein ,,Banater Rosmarein‘ e schwowischi Hochzeit, wie se in
Guttenbrunn im 20. Jahrhundert noh altem Brauch gefeiert gin is, nohgemacht. Natierlich in Trachtekleider aus
seller Zeit. So is € Dokumentarfilm zustand kumm, der weiteri Generatione druf ufimerksam mache soll.

Bei dem Projekt han ach Eltre der Rosmareiner mitgemacht, sie sin in die Rolle der Brauteltre un Beistind, also
Path un Goth, gschluppt. Un han natierlich ach getanzt. Derbei is ufimol die Idee ufkumm: mir kennte doch efters
zammkumme un tanze; for was nit als Erwachsenen- Tanzgruppe.

Un wie jo gewehnlich noh jeder Hochzeit de Storch was bringt, hat er 2019 e Tanzgruppe in die Wie geleet, die a bal
druf als ,,Banater Kranz aus der Taaf ghob gin is.

Un wie des schun immer war un ach weiterhin sin werd, die erschti Schritte, die e Kleenkind macht, sin tolpatschich,
tappich, stulprich un zaghaft. Doch mit der Zeit werd immer feschter un sicherer ufgetret, mit Kurasch. So war des
ach beim ,,Banater Kranz*“. Vum Walzer- un Landlerschritt sin se ufgetaut un han Schritt for Schritt ach Zeppelpolka
getanzt.

Die anre Banater Tanzgruppen, awer nit nor, han e Au uf de Kranz ghal, sie han Freindschaft mitnaner gschloss, han
sich gegenseitich zu Feschtlichkeite (Kerwei-, Trachte-, Trauwe- Faschingsbaal ingelad, sin mitnaner in villi Banater
Ortschafte, sogar in anre Landesteeler rumkumm, die Kranzler han awer ach Auslandsluft in Deitschland un Ungam
gschnuppert.

An eem Samschtach Mitte Oktower 2024 hat de ,,Banater Kranz™ im Temeschwarer AMG-Haus sei fiinfte
Geburtstag gefeiert. Es war e Trauwebaal angsaat. De Saal war herbschtlich ufgeputzt un e Tombola hat druf
gewart, de Teilnehmer un Géscht e Freed zu mache.

Mit Bilder wille mer eich liewi Leser mitm ,,Banater Kranz™ besser bekannt mache.

Drei Generatione tipple Projekte aus

,;Oh weh mei Fuss, wann ich arweite muss....*

,»Wann ich awer tanze geh, tut mir mei Ful3 nit weh!“ Ja, so war des ach an sellem Samschtach beim Trauwebaal im
AMG-Haus. Mer kann saan, drei Generatione han sich mitnaner keschtlich unerhal. Do ware die Banater
Tanzgruppen, Gaschtgruppen ausm Banater Bergland un aus der Sathmarer Gegend. Des ware die Jugendliche.
Doch uner thne ware ach ihre Tanzlehrer un Gruppenleiter, die schun zur zweiti Generation gheere. Un wann vun
dere zweiti die Red is, zu ihr gheere jo ach die Mitglieder vum ,,Banater Kranz*, der de flinfte Geburtstach gfeiert
hat. Un weil dene ihre Eltre, Tante un Onkle neigierich un tanzluschtich ware, sin die ach als dritte Generation derbei
gewenn.

Un wann, saa mer mol, 70jahrichi es Tanzbeen schwinge, derfe se ruhich ach mol krichze. Do e phaar Beispiele: es
Gerda, 74, hat jede Tanz genoss, derbei Figure mit seim Neffe gedreht un sogar es ,,Finschter hinkriet. Demoh hats
mer in eener Pause verrot, dass es derbei schun die Zdhn zammbeisse hat misse, weil es Drille un Schucke nit so
eenfach war.

Es Helga, 70, un de Steffi, 75, han ach es Tanze genoss. Iwerhaupscht Walzer, Tango un Foxtrott. Ufimol bemerk
ich jo, dass de Steffi nit gleich wann die Musich angschlaa hat, es Helga zum Tanze inlad Sonder erschter so in der
Mitt vun der Melodie. Des darum, weil em Helga die Luft ausgang is un es sei Mann gebitt hat, er soll nit gleich
vum erschte Liedertakt , is erlaubt™ saan.

Un wies dann geger Mitternacht gang is, ware alli der gleiche Meinung: sowas misse mer unbedingt wiederhole! Es
war doch so e scheene Owet! Un es is die Frage ufkumm, was mer organisiere kennt. Jetz war die Reih der dritte
Generation sich ins rechte Licht zu setze un es Wort Brotsackbaal hat ingschlaa! Ja sicher, noh Dreikeenich fangt die
Faschingszeit doch an! Des were mer mache, e Brotsackbaal. Schau mer mol, ob des gelinge werd.

Un e Tach druf ruft es Helga mich an un gsieht sich schun mitm Lieschezecker, vollgepackt mit allem, was in e
Brotsack ningeht, ufs Baal kumme.

Es Gerda awer ment, des wir doch was Neijes, wann sich die dritte Generation ach zu eener Tanzgruppe
zammschliesse un em ,,Bunte Herbstreigen® Konkurrenz mache tét. Name for so e Tanzgruppe hats ach parat ghat:
,,Langsamer Walzer ,,Ohne Kniebeuge* oder vielleicht ,,Atemlos‘“? Mer kann jo nit wisse, vielleicht tut sich etwas!



